
Nd. 164. Frumvarp til laga
um breyting á lögum nr. 70 5. júni 1947, um fjárhagsráð, innflutnlngsverzlun og
verðlagseftirlit.

Frá meiri hl. fjárhagsnefndar.

1. gr.
5. mgr. 13. "gr. laganna orðist svo:
Viðskiptamálaráðherra getur með reglugerð bannað að flytja til landsins eða

úr landi íslenzka peningaseðla, skiptimynt, Íslenzk skuldabréf og hvers konar skuld-
bindingar, sem hljóða um greiðslu í Íslenzkum gjaldeyri, svo og sett ákvæði um,
að hve miklu leyti megi flytja til landsins og úr landi erlendan gjaldmiðil. Með
reglugerðinni skulu sett nánari ákvæði um allt, er lýtur að banninu við flutningi
hins íslenzka gjaldmiðils milli landa og meðferð hins erlenda gjaldmiðils, og má
ákveða í henni m. a., að þeir, er til landsins koma eða fara úr landi, skuli gefa skýrsl-
ur um gjaldmiðil þann, er þeir hafa meðferðis, svo og að menn búsettir hér skuli
við eða fyrir brottför úr landinu færa sönnur á, að þeir hafi aflað sér á löglegan
hátt gjaldeyris til fararinnar, og enn fremur, að tollmenn megi leita á mönnum, í
vörum, farangri og póstflutningi hvers konar, í skipum og öðrum farartækjum og
öðrum stöðum til þess að fyrirbyggja eða sannreyna brot II reglugerðinni.

2. gr.
Lög þessi öðlast þegar gildi.

G r e i n a r g e I' ð.

Nefndin hefur haft til athugunar bráðabirgðalög um útflutning og innflutning
á íslenzkum og erlendum gjaldeyri, og hefur meiri hluti hennar fallizt á tillögu
tollstjóra um almenna heimild fyrir ríkisstjórnina til að gefa út reglugerð um út-
flutning og innflutning gjaldeyris, sem felst í þessu frumvarpi.


